
Más mian leat a thuilleadh Nuachtlitreacha faoin bPáirc a fháil níl le déanamh ach dul i dteagmháil le Nicola 

Carroll. 
Is sa Lag Dubh atá an oifig ag an tSeirbhís Páirceanna Náisiúnta agus Fiadhúlra agus féadfar fiosrúcháin a 

dhéanamh ar 
TEIL:  098 49996 

Is féidir eolas faoin tSeirbhís Páirceanna Náisiúnta agus Fiadhúlra a fháil ar an suíomh gréasáin 
www.npws.ie  

 

Línte dubha = in úinéireacht roinnte le PN   Línte dearga = in úinéireacht PN 
Cóipcheart: Uimhir Cheada. 5953 

Nuachtlitir na Samhna 2007 – Eagrán Uimh. 1 

Bunaíodh Páirc Náisiúnta Bhaile Chruaich i mí na Samhna 1998 agus is í an séú Páirc 
Náisiúnta in Éirinn í. Tá achar de bhreis is 11,000 heicteár de Bhratphortach Atlantach agus 
de thír–raon sléibhtiúil fúithi.  Is í an tSeirbhís Páirceanna Náisiúnta agus Fiadhúlra a 
bhainistíonn an Pháirc Náisiúnta.  Is é an príomhchuspóir atá ag an bPáirc Náisiúnta 
gnáthóga agus gnéithe nádúrtha agus leathnádúrtha atá sa Pháirc a chaomhnú (agus cur leo 
más féidir é).  
 
Is cuid de choimpléasc Limistéar Caomhantais Speisialta (SAC) agus Limistéar faoi 
Chosaint Speisialta (SPA) na hAbhann Duibhe/Néifinne í an Pháirc Náisiúnta féin. Cuid de 
Líonra NATURA 2000 is ea an t-ainmniú Eorpach seo faoina dtugtar cosaint do ghnáthóga 
agus do speicis neamhchoitianta agus thábhachtacha faoin Treoir ón AE maidir le Gnáthóga 
agus faoin Treoir ón AE maidir le hÉin. Tá portach na hAbhann Duibhe ar cheann de na 
córais dheireanacha de bhratphortaigh atá slán agus gníomhach fós in Iarthar na hEorpa. 
 

Ceanglais Idirnáisiúnta maidir le limistéir chosanta atá aicmithe ina 
bPáirceanna Náisiúnta: 
 
D’fhorbair an tAontas Domhanda um Chaomhnú (IUCN) critéir le haghaidh Páirceanna 
Náisiúnta agus le haghaidh limistéir eile atá faoi chosaint. Is córas é ina bhfuil sé chatagóir 
atá bunaithe ar chuspóirí bainistithe. Páirc Náisiúnta i gcatagóir II is ea Páirc Náisiúnta 
Bhaile Chruaich.  
 
Is é seo an sainmhíniú atá ar Limistéar Cosanta limistéar talún agus/nó farraige arna 



ainmniú go speisialta chun an éagsúlacht bhitheolaíoch agus na hacmhainní nádúrtha agus 
cultúrtha gaolmhara a chosaint agus a chothabháil agus iad a bhainistiú de réir an dlí nó 
de réir modhanna éifeachtacha eile.   
 
Is limistéir chosanta arna mbainistiú ar mhaithe le cosaint an éiceachórais agus leis an 
áineas iad na Páirceanna Náisiúnta atá i gCatagóir II. 

 
Tionscadail reatha agus mholta 
Chaomhantais: 
 
Tá sé d’aidhm ag an tSeirbhís Páirceanna 
Náisiúnta agus Fiadhúlra tabhairt faoi bhearta 
éagsúla maidir le Bainistiú Caomhantais sa 
Pháirc Náisiúnta agus áirítear iad seo a leanas 
ar roinnt díobh: 
 
*An Róslabras - an speiceas ionrach seo a 
mhapáil agus a smachtú. 
*Slite dúlra a oscailt thart timpeall ar an ionad 
cuairteoirí agus eolas oideachais a bheith 
crochta in airde. 
*Deisiú cosán – tá athbhreithniú á dhéanamh 
faoi láthair maidir leis an tslí atá ann cheana go 
Baingear a úsáid arís agus bealach isteach a 
bheith uirthi le haghaidh siúlóide. 

*Mapa den fhásra sa pháirc á ullmhú. 
*Tá staidéar á dhéanamh faoi láthair ar an úsáid a bhaintí as an talamh agus ar na patrúin 
lonnaíochta a bhíodh sa cheantar. 
*Tá staidéar á dhéanamh ar logainmneacha faoi láthair freisin agus tá na leaganacha 
Gaeilge á bhfáil amach. 
*Tá dréacht de phlean bainistithe do Pháirc Náisiúnta Bhaile Chruaich á ullmhú agus bheifí 
ag súil leis go mbeadh bailchríoch curtha air faoi chomhair comhairliúchán poiblí sa bhliain 
2008.Tá sé de chuspóir ag an tSeirbhís Páirceanna Náisiúnta agus Fiadhúlra caidreamh 
éifeachtach a bheith acu i gcónaí le páirtithe leasmhara maidir le bainistiú thalamh na 
páirce. 

An tIonad Cuairteoirí sa Pháirc Náisiúnta: 
 

Tá an tIonad Cuairteoirí sa Pháirc Náisiúnta suite ar shuíomh 
42 heicteár i sráidbhaile Bhaile Chruaich.  Táthar á thógáil 
isteach sa chnoc atá crochta os cionn Chuan an Fhóid Duibh a 
bhfuil a aghaidh siar. Síneann teorainn na Páirce Náisiúnta 
thart ar 3 chiliméadar soir. 
 

Tosaíodh ar an obair i mí Márta ‘07 agus tá an obair thógála 
ag dul chun cinn go tréan. Tá gach cosúlacht air go 
gcríochnófar an obair i samhradh na bliana ’08 faoi mar a 
beartaíodh. 
 

Is deis a bheidh san ionad, a bhfuil 650 méadar cr. faoi, do 
chuairteoirí le tuiscint a fháil ar an tírdhreach, ar an bhflóra 

Cearc fhraoigh 
Lagopus lagopus hibernicus 
 

Mórán Réisc 
Saxifraga hirculus 

 

agus ar an bhfána, ar stair agus ar chultúr na háite.  Cuirfidh sé go mór leis an bhforbairt sa phobal 
agus is ionad fiúntach eile a bheidh ann do mhuintir Bhaile Chruaich agus do mhuintir na limistéar 
máguaird. 
 
Beartaítear treoraithe a fhostú le seirbhísí a sholáthar do chuairteoirí agus oibrithe ginearálta a fhostú 
le bheith ag obair sa Pháirc Náisiúnta. 

 

 
Ceisteanna Coitianta: 

 

Deiseanna Fostaíochta: Fógrófar poist sna nuachtáin áitiúla agus náisiúnta de réir mar a bheidh 
folúntais ann. Lorgófar baill foirne chun an tIonad Cuairteoirí a bhainistiú, oifigeach oideachais agus 
oibrithe ginearálta go ríghairid. 
 

Fiontair áitiúla ghaolmhara: Admhaíonn an tSeirbhís Páirceanna Náisiúnta agus Fiadhúlra go 
dtabharfaidh an Pháirc Náisiúnta forbairt eacnamaíoch agus shóisialta isteach sa limistéar. Déanfaidh 
an tSeirbhís Páirceanna Náisiúnta agus Fiadhúlra iarracht na tionscnaimh a éascú ar na cúiseanna seo 
chomh fada is go n-oirfidh siad agus go gcomhlánóidh siad na príomhthosaíochtaí atá againn, is iad 
sin caomhnú agus oideachas a chur chun cinn. 
 

Ainmhithe Fiáine: Ní fíor, cé go gcreidtear a mhalairt, go raibh an tSeirbhís Páirceanna Náisiúnta 
agus Fiadhúlra freagrach as fianna atá sa limistéar faoi láthair a scaoileadh amach ná gur cheadaigh 
siad a leithéid.  
 

Stoc feirme ag innilt: Tá straitéis i bhfeidhm chun tabhairt faoi ró-innilt istigh sa Pháirc Náisiúnta 
chun a chinntiú go bhfásfaidh an fásra arís ar na tailte arda. 
 

Dliteanas Poiblí: Ní mór don tSeirbhís Páirceanna Náisiúnta agus Fiadhúlra na ceanglais atá sna 
forálacha sa reachtaíocht maidir le Sláinte agus Sábháilteacht a chomhlíonadh agus tá cuairteoirí 
freagrach as iad féin a iompar go sábháilte sa chomhshaol nádúrtha. Crochfar comharthaíocht chuí 
chun sin a thabhairt le fios.  
 

Forbairt thart timpeall ar an bPáirc Náisiúnta agus taobh istigh de láithreáin ainmnithe: Iarrann 
Comhairle Contae Mhaigh Eo tuairimí na Seirbhíse Páirceanna Náisiúnta agus Fiadhúlra maidir le 
caomhnú an dúlra ar thailte taobh istigh agus in aice le tailte i Limistéar faoi Chosaint Speisialta 
(SPA)/i Limistéar Caomhantais Speisialta (SAC). 
 


